
Արձանագրային

--------------------------------------------------------------------------------------------------------------------------------Հավանություն տալ <<Վարչական իրավախախտումների վերաբերյալ>> Հայաստանի Հանրապետության օրենսգրքում փոփոխություն և լրացումներ կատարելու մասին>>  Հայաստանի Հանրապետության օրենքի նախագծին և այն սահմանված կարգով ներկայացնել Հայաստանի Հանրապետության Ազգային Ժողով:

ՀՀգյուղատնտեսության նախարար  Սերգո Կարապետյան
ՆԱԽԱԳԻԾ

ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. Վարչական իրավախախտումների վերաբերյալ Հայաստանի Հանրապետության 1985 թվականի դեկտեմբերի 6-ի oրենսգրքի (այսուհետ` Օրենսգիրք) 42-րդ հոդվածի վերնագիրը և առաջին մասը  «բացի» բառից հետո լրացնել «սննդամթերքի անվտանգության ոլորտի և» բառերով:
Հոդված 2.  Oրենսգրքի 158-րդ հոդվածում կատարել հետևյալ  լրացումները՝

1. 158-րդ հոդվածի հինգերորդ և վեցերորդ մասերը՝ «չապահովելը» բառից հետո լրացնել «բացառությամբ սույն հոդվածի երեսունհինգերորդ մասով սահմանված դեպքերի՝» բառերով:
2.  158-րդ հոդվածը լրացնել հետևյալ բովանդակությամբ երեսունհինգերորդ մասով.
«Սննդամթերքի անվտանգության ապահովման ոլորտի նորմատիվ իրավական ակտերով սահմանված սանիտարահիգիենիկ պահանջներին չհամապատասխանող առևտուր և (կամ) հանրային սննդի  ծառայություն իրականացնելը`

առաջացնում է տուգանքի նշանակում պաշտոնատար անձի, կազմակերպչի (պատասխանատու անձ) նկատմամբ՝ սահմանված նվազագույն աշխատավարձի քսանապատիկից մինչև երեսնապատիկի չափով:»:
Հոդված 3. Օրենսգրքի 2382-րդ հոդվածի առաջին մասի «և երեսուներորդ» բառերը փոխարինել «, երեսուներորդ և երեսունհինգերորդ» բառերով:

Հոդված 4. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՏԵՂԵԿԱՆՔ - ՀԻՄՆԱՎՈՐՈՒՄ
<<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին>> Հայաստանի Հանրապետության օրենքի նախագծի վերաբերյալ

1. Անհրաժեշտությունը.  

    <<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին>> Հայաստանի Հանրապետության օրենքի (այսուհետ` Օրենք) նախագծի ընդունումը պայմանավորված է 2014 թվականի դեկտեմբերի 17-ի թիվ 02/14.8/21307-14 Հայաստանի Հանրապետության  վարչապետի հանձնարարականի 1-ին և 2-րդ կետերով՝ (1.մանկապարտեզներում, սնունդ տրամադրող դպրոցներում, հատուկ (այդ թվում՝ մասնագիտական) կրթական և երեխաների խնամքի հաստատություններում պետական վերահսկողություն սննդի կազմակերպմանը ներկայացվող հիգիենիկ պահանջների ողջ ծավալի նկատմամբ իրականացվող վերահսկողության բացը լրացնելու վերաբերյալ, ընդ որում, սահմանել, որ այդ միջոցառումները իրականացնող լիազոր մարմինն է ՀՀ գյուղատնտեսության նախարարության սննդամթերքի անվտանգության պետական ծառայությունը /այսուհետ՝ Ծառայություն/), և (2. քննարկել և անհրաժեշտության դեպքում առաջարկություն ներկայացնել ստուգումների արդյունքում սննդի կազմակերպմանը ներկայացվող հիգիենայի պահանջների և/կամ սննդամթերքի որակի ապահովման առնչությամբ հայտնաբերված խախտումների համար տուգանքների չափի վերաբերյալ) կրթական և երեխաների խնամքի հաստատություններում պետական վերահսկողություն սննդի կազմակերպմանը ներկայացվող հիգիենիկ պահանջների ողջ ծավալի նկատմամբ իրականացվող վերահսկողության արդյունքում կիրառվող սանկցիաների բացը լրացնելու վերաբերյալ, ընդ որում, սահմանել, որ այդ միջոցառումները իրականացնող լիազոր մարմինն է ՀՀ գյուղատնտեսության նախարարության սննդամթերքի անվտանգության պետական ծառայությունը (այսուհետ՝ Ծառայություն): 2014 թվականի հունիսի 21-ին «Սննդամթերքի անվտանգության պետական վերահսկողության մասին» Հայաստանի Հանրապետության օրենքի ընդունմամբ, «Սննդամթերքի անվտանգության մասին», Հայաստանի Հանրապետության օրենքում իրականացված փոփոխություններով և  Հայաստանի Հանրապետության  կառավարության 2011 թվականի հունվարի 20-ի N 34-Ն որոշմամբ սահմանված՝ Հայաստանի Հանրապետությունում սննդամթերքի անվտանգության ոլորտի սանիտարական կանոնների և նորմերի պահպանման նկատմամբ իրականացված վերահսկողության արդյունքում հայտաբերված խախտումների մասով  վարչական պատասխանատվության ենթարկելու բացը լրացնելու նպատակով:   
    Սույն Օրենքի նախագիծը մշակվել է հիմք ընդունելով` «Իրավական ակտերի մասին» Հայաստանի Հանրապետության օրենքի պահանջները:

2. Ընթացիկ իրավիճակը և խնդիրները.  

Այսօր Հայաստանի Հանրապետությունում սննդամթերքի անվտանգության ոլորտի սանիտարական կանոնների և նորմերի պահպանման նկատմամբ իրականացված վերահսկողության ոլորտում, թույլ տրված իրավախախտումների վերացման և կանխարգելման օրենսդրական դաշտը բարոյապես մաշված է և թերի: Մանրածախ առևտրում կամ  հանրային սննդի  ծառայությունում  սննդամթերքի անվտանգության ոլորտի սանիտարական կանոնների և նորմերի խախտումներ հայտնաբերման դեպքերում, կապված գործի առանձնահատկությունից կիրառվում է սույն օրենսգրքի 158-րդ հոդվածի 5-րդ, 6-րդ մասերով և 188-րդ հոդվածի 1-ին  մասով սահմանված   սանկցիաներ: Ինչն հնարավորություն չի ստեղծում Ծառայության կողմից լիարժեք իրականացնելու իր առջև դրված խնդիրները և հավելյալ խոչընդոտներ է ստեղծում Ծառայություն և տնտեսավարող հարաբերություններում:
3. Տվյալ բնագավառում իրականացվող քաղաքականությունը. 

     Սույն նախագծի նպատակը սննդամթերքի անվտանգության ոլորտի սանիտարական կանոնների և նորմերի պահպանման նկատմամբ իրականացված վերահսկողության ոլորտում, թույլ տրված իրավախախտումների վերացման և կանխարգելման քաղաքականությանը վերաբերող  օրենսդրության  արդյունավետ իրականացումը, կիրառումն Ծառայության կողմից:  

4. Կարգավորման նպատակը և բնույթը. 

  Սույն Օրենքի ընդունմամբ հստակեցվում է թե ինչ սանկցիա է կիրառվում մանրածախ առևտրում և  հանրային սննդի  ծառայությունում սննդամթերքի անվտանգության ոլորտի սանիտարական կանոնները և նորմերը չպահպանելու դեպքում:

         5.Նախագծի մշակման գործընթացում ներգրավված ինստիտուտները և անձինք
   Նախագիծը մշակվել է Ծառայության կողմից, մշակման գործընթացում այլ ինստիտուտները և անձինք չեն ներգրավվել:         

    6. Ակնկալվող արդյունքը 

  Սույն Օրենքի ընդունման արդյունքում հնարավորություն կստեղծվի Ծառայության կողմից լիարժեք իրականացնելու իր առջև դրված խնդիրները և հավելյալ խոչընդոտները Ծառայության և տնտեսավարող հարաբերություններում կվերանա: 

7. Այլ տեղեկություններ (եթե այդպիսիք առկա են.)
Սույն նախագծի վերաբերյալ այլ տեղեկություններ չկան:

Տ Ե Ղ Ե Կ Ա Ն Ք
<<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին>> Հայաստանի Հանրապետության օրենքի  կապակցությամբ  պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների վերաբերյալ

<<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին>> Հայաստանի Հանրապետության օրենքի ընդունման հետ կապված ՀՀ պետական բյուջեում և տեղական ինքնակառավարման մարմինների բյուջեներում փոփոխություններ և լրացումներ չեն նախատեսվում:
Տ Ե Ղ Ե Կ Ա Ն Ք
<<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին>> Հայաստանի Հանրապետության օրենքի  կապակցությամբ այլ իրավական ակտերում փոփոխություններ կամ լրացում և փոփոխություն կատարելու անհրաժեշտության վերաբերյալ

<<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին>> Հայաստանի Հանրապետության օրենքի  ընդունման հետ կապված ՀՀ-ում գործող նորմատիվ իրավական ակտերում փոփոխություններ և լրացումներ կատարելու անհրաժեշտություն չկա:
ԵԶՐԱԿԱՑՈՒԹՅՈՒՆ
<<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին>> Հայաստանի Հանրապետության օրենքի նախագծի բնապահպանության բնագավառում  կարգավորման ազդեցության  գնահատման մասին

1. <<Վարչական իրավախախտումների վերաբերյալ Հայաստանի Հանրպետության օրենսգրքում փոփոխություն և լրացումներ կատարելու մասին>> Հայաստանի Հանրապետության օրենքի նախագծի (այսուհետ` օրենք) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսի, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքի  նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:
3. Օրենքի նախագիծը բնապահպանության  ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 

ԵԶՐԱԿԱՑՈՒԹՅՈՒՆ
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի առողջապահության բնագավառում կարգավորման ազդեցության գնահատման
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի ընդունումն առողջապահության բնագավառի վրա ազդեցություն չի ունենա:
ԵԶՐԱԿԱՑՈՒԹՅՈՒՆ

«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» ՀՀ օրենքի նախագծի մրցակցության բնագավառում կարգավորման ազդեցության գնահատման

«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» ՀՀ օրենքի նախագծով (այսուհետ` Նախագիծ) նախատեսվում է վարչական պատասխանատվության ենթարկել մանրածախ առևտրում և  հանրային սննդի  ծառայությունում սննդամթերքի անվտանգության ոլորտի սանիտարական կանոնները և նորմերը չպահպանելու դեպքում:
Նախագծով կարգավորվող շրջանակները առնչվում են մանրածախ առևտրի և հանրային սննդի ծառայության շուկաների հետ, սակայն Նախագծի ընդունմամբ նշված շուկաներում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

ԵԶՐԱԿԱՑՈՒԹՅՈՒՆ

«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:









Գնահատման նախնական փուլում պարզ է դարձել, որ Նախագիծը վերաբերում է  սննդամթերքի անվտանգության ապահովման ոլորտի նորմատիվ իրավական ակտերով սահմանված սանիտարահիգիենիկ պահանջներին չհամապատասխանող առևտուր և (կամ) հանրային սննդի ծառայություն իրականացնելու համար կիրառվող սանկցիաների հստակեցմանը և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:
ԵԶՐԱԿԱՑՈՒԹՅՈՒՆ

«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» ՀՀ օրենքի նախագծի վերաբերյալ սոցիալական պաշտպանության ոլորտում կարգավորման ազդեցության գնահատման 
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» ՀՀ օրենքի նախագծի (այսուհետ` նախագիծ) սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին»  ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14-ի թիվ 18-Ն որոշման համաձայն:

Նախագծի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության  ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

Նախագիծը`

ա) ռազմավարական կարգավորման ազդեցության տեսանկյունից ունի   չեզոք ազդեցություն.

բ) շահառուների վրա կարգավորման ազդեցության տեսանկյունից ունի  դրական ազդեցություն:

ԵԶՐԱԿԱՑՈՒԹՅՈՒՆ
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի՝ բյու​ջետային բնագավառում կարգավորման ազդեցության գնահատման վերաբերյալ
Նախագծով առաջարկվում է`

1. սահմանել վարչական պատասխանատվություն սննդամթերքի անվտանգության ապահովման ոլորտի նորմատիվ իրավական ակտերով սահմանված սանիտարական կանոններին և նորմերին չհամապատասխանող առևտուր և հանրային սննդի ծառայություն իրականացնելու համար` նվազագույն աշխատավարձի հիսնապատիկից մինչև հարյուրհիսնապատիկի չափով, 

2. վերը նշված իրավախախտումների վերաբերյալ գործերը քննելու և վարչական տույժեր նշանակելու լիազորությունները վերապահել ՀՀ գյուղատնտեսության նախարարության սննդամթերքի անվտանգության պետական ծառայությանը:

Ելնելով վերոգրյալից` գտնում ենք, որ Նախագծի ընդունման ազդեցությունը ՀՀ պետական բյուջեի եկամուտների վրա կարող է լինել դրական: Միաժամանակ, հայտ​նում ենք, որ Նախագծի ընդունման ազդեցության կոնկրետ չափը հնա​րավոր չէ հաշվարկել, քանի որ հնարավոր չէ կանխատեսել Նախագծով վարչական պատասխանատվություն սահմանող իրավախախտումների քանակը:
ԵԶՐԱԿԱՑՈՒԹՅՈՒՆ
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի հակակոռուպցիոն բնագավառում կարգավորման ազդեցության գնահատման վերաբերյալ
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագիծն  իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

ԱՄՓՈՓԱԹԵՐԹ
ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՔ ԸՆԴՈՒՆԵԼՈՒ ԿԱՄ ՉԸՆԴՈՒՆԵԼՈՒ ՎԵՐԱԲԵՐՅԱԼ
	Առարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4

	ՀՀ գյուղատնտեսության  նախարարություն

2014-12-26 

ՍԿ/ԱՀ-2/7195-14
	   <<Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին>> Հայաստանի Հանրապետության օրենքի նախագծի վերաբերյալ առաջարկվում է՝ նախագծի 2-րդ հոդվածը  շարադրել հետևյալ խմբագրությամբ. 
<<Հոդված 2. Օրենսգրքի 238.2-րդ հոդվածի առաջին պարբերությունում <<և քսանութերորդ>> բառերը փոխարինել <<քսանութերորդ և երեսուներեքերորդ>> բառերով:
	Ընդունվել է:

	Կատարվել է համապատասխան փոփոխություն

	ՀՀ ֆինանսների նախարարություն

2015-01-27 

02/11-1/1266-15  


	           Ուսումնասիրելով Ձեր կողմից 25.12.2014թ. թիվ 01/15.2/3390-14 գրությամբ ներկայացված «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագիծը (այսուհետ՝ Նախագիծ)՝ հայտնում ենք, որ Նախագծի վերաբերյալ իրավական առումով դիտողություններ և առաջարկություններ չունենք:

Միաժամանակ, կից ներկայացվում է Նախագծի՝ բյուջետային բնագավառում կարգավորման ազդեցության գնահատման եզրակացությունը:
	
	

	ՀՀ Էկոնոմիկայի նախարարաություն

2015-01-19 01/17.3/172-15
	Ի պատասխան 2014 թվականի դեկտեմբերի 25-ի «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի (այսուհետ` Նախագիծ) վերաբերյալ գրության` ՀՀ էկոնոմիկայի նախարարությունը հայտնում է, որ Նախագծով առաջարկվող տուգանքի չափը ավելի մեծ է օրենսգրքի 158-րդ հոդվածի 5-րդ կամ 6-րդ մասերով սահմանված տուգանքների չափերից, ինչը իր հերթին լրացուցիչ  ֆինանսական բեռ կարող է հանդիսանալ տնտեսավարող սուբյեկտների համար: 

Կից Ձեզ են տրամադրվում Նախագծի տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման եզրակացությունները:
	Չի ընդունվել՝
 Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի (այսուհետ` Նախագիծ) նպատակը հենց կայանում է նրանում , որ թեթևացնում է առևտրով և հանրային սննդի կազմակերպմամբ զբաղվող տնտեսավարողների բեռը, այսինքն Վարչական իրավախախտումների վերաբերյալ Հայաստանի Հանրապետության օրենսգրքի 158-րդ հոդվածի 5-րդ կամ 6-րդ մասերով սահմանված սանկցիաները կիրառվում  և սույն օրենքի ընդունումից հետո էլ   կշարունակվեն կիրառվել  Հայաստանի Հանրապետության  կառավարության 2011 թվականի հունվարի 20-ի N 34-Ն որոշմամբ և այլ իրավական ակտերով սահմանված՝ Հայաստանի Հանրապետությունում սննդամթերքի անվտանգության ոլորտի սանիտարական կանոնների և նորմերի պահպանման նկատմամբ առևտրով և հանրային սննդի կազմակերպմամբ զբաղվող տնտեսավարողների մոտ իրականացված վերահսկողության արդյունքում հայտնաբերված խախտումների 5 % պահանջների խախտումների նկատմամբ: Սույն օրենքի նախագծով լուծվում է մնացաց 95 % պահանջների խախտումների նկատմամբ առևտրով և հանրային սննդի կազմակերպմամբ զբաղվող տնտեսավարողների մոտ իրականացված վերահսկողության արդյունքում հայտնաբերված խախտումների նկատմամբ կիրառվող վարչական տուգանքի բեռը թեթևացնելու խնդիրը, քանի, որ նրանց նկատմամբ նշված իրավախախտումների համար  համապատասխան սանկցիաի բացակայության պատճառով այսօր կիրառվում է   Հայաստանի Հանրապետության օրենսգրքի 188-րդ հոդվածի 1-ին և կամ 2-րդ մասերով սահմանված սանկցիաներ, որոնք սկսվում են նվազագույն աշխատավարձի հարյուրապատիկից, ինչը նախատեսված են հիմնականում արտադրողների և ներմուծողների համար, այսինքն մեծ շրջանառություն ունեցողների:  
	

	ՀՀ առողջապահության նախարարություն

2015-01-20 

ԱՄ/04/283-15


	ՀՀ առողջապահության նախարարությունում քննարկվել է Ձեր 2014 թվականի դեկտեմբերի 25-ի թիվ 01/15.2/3390-14 գրությամբ ներկայացված «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագիծը, որի վերաբերյալ առաջարկվում է.

Նախագծի 1-ին հոդվածի «սանիտարական կանոններին և նորմերին» բառերը փոխարինել «սանիտարահիգիենիկ պահանջներին և սննդամթերքի անվտանգության նորմերին» բառերով, նկատի ունենալով «Սննդամթերքի անվտանգության մասին» ՀՀ օրենքի 2-րդ հոդվածի 1-ին մասի 1-ին կետը և 6-րդ հոդվածի 1-ին մասի 4-րդ կետը:Կից ներկայացվում է վերոնշյալ նախագծի ընդունման դեպքում առողջապահության բնագավառի վրա ազդեցության գնահատման եզրակացությունը
	Ընդունվել է:


	Կատարվել է համապատասխան փոփոխություն

	ՀՀ բնապահպանության նախարարություն

2014-12-27 

1/04.3/12828-14


	Ի պատասխան Ձեր 25.12.2014թ. N 01/15.2/3390-14 գրության ներկայացնում եմ <<Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին>> Հայաստանի Հանրապետության օրենքի նախագծի բնապահպանության բնագավառում կարգավորման ազդեցության գնահատման մասին եզրակացությունը:

Միաժամանակ հայտնում եմ, որ ՀՀ բնապահպանության նախարարությունը վերոնշյալ նախագծերի վերաբերյալ առարկություններ և առաջարկություններ չունի:
	
	


	ՀՀ աշխատանքի և սոցիալական հարցերի նախարարություն
2014-12-25 

ԱԱ/ՀՄ-2-2/10820-14

	Ձեզ է տրամադրվում «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի վերաբերյալ սոցիալական պաշտպանության ոլորտում կարգավորման ազդեցության գնահատման  եզրակացությունը: 
	
	

	ՀՀ արդարադատության նախարարություն
2015-02-16 

02/14/1459-15

	Ի պատասխան Ձեր 2015 թվականի փետրվարի 2-ի 01/15.2/[28632]-15 գրության՝ կից ներկայացվում է «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վարաբերյալ եզրակացությունը:
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
1. Օրենքի նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան լրացումներ կատարելու անհրաժեշտությունն առկա է:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

 6. Օրենսդրական տեխնիկայի կանոնները պահպանված են:


	
	

	Մշտապես գործող նախարարական սոցիալական կոմիտեի 12.03.2015թ.  թիվ 14.10/232117-15 արձանագրության 9-րդ կետ 

	1. «Վարչական իրավախախտումների վերաբերյալ» Հայաստանի Հանրապետության օրենսգրքում լրացում և փոփոխություն կատարելու մասին»  ՀՀ օրենքի նախագիծ 
(ելից՝ N 229501)

   -----------------------------------------------------------------------------------------------------------------
(Հովհաննես Հայրապետյան, Դավիթ Հարությունյան)

ՀՀ գյուղատնտեսության նախարարության սննդամթերքի անվտանգության պետա​կան ծառայության պետ Արմեն Հայրապետյանին՝1) ՀՀ կառավարության աշխատակազմի ղեկավար-նախարար Դավիթ Հարու​թյուն​յանի առաջարկությամբ, հիմք ընդունելով ՀՀ էկոնոմիկայի նախարարության եզրա​կա​ցու​թյունը, լրամշակել նախագիծը՝ բացառելով կրկնակի կարգավորման ռիսկը, մասնա​վո​րապես, եզրակացության մեջ նշված հոդվածների համապատասխան մասերը, ըստ անհրա​ժեշտության, լրացնել «բացառությամբ 33-րդ մասով սահմանված դեպքերի» բառերով.  2) ՀՀ կառավարության աշխատակազմի ղեկավար-նախարարի տեղակալ Արթուր Սարգսյանի առաջարկությամբ մանկապարտեզների և դպրոցների պարագայում սանիտարահիգիենիկ պահանջներին ու անվտանգության նորմերին չհամապատաս​խանելու դեպքերում վեճի առարկա չհանդիսանալու համար առաջարկվող նոր 33-րդ մասում «և» բառը փոխարինել «կամ» բառով.

3) ՀՀ արդարադատության նախարարի առաջին տեղակալ Արսեն Մկրտչյանի առաջարկությամբ ապահովել նախագծով առաջարկվող փոփոխության և լրացման՝ օրենքի մյուս հոդվածների և մասերի հետ չհատվելը. 4) ՀՀ տարածքային կառավարման և արտակարգ իրավիճակների նախարարի առաջին տեղակալ Վաչե Տերտերյանի առաջարկությամբ թիրախային օբյեկտների (նախակրթական հաստատություններ) մասով ուսումնասիրել սանիտարահիգիենիկ նորմերը և դրանք համադրել տվյալ օրենքի պահանջների հետ.5) մեկշաբաթյա ժամկետում ՀՀ էկոնոմիկայի նախարար Կարեն Ճշմարիտյանի և ՀՀ արդարադատության նախարար Հովհաննես Մանուկյանի հետ քննարկել ՀՀ օրենքի նախագծի վերջնական լրամշակված տարբերակը և համաձայնեցված տարբերակը  ներկայացնել ՀՀ կառավարության նիստի քննարկմանը:
	Ընդունվել է: 


	Կատարվել է համապատասխան փոփոխությունը

	ՀՀ Էկոնոմիկայի նախարարաություն

2015-04-08 01/10.2.1/2346-15
	Ի պատասխան Ձեր 26.03.15թ. № 01/15.2/1060-15 գրության` քննության առնելով «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագիծը (այսուհետ` Նախագիծ)` հայտնում ենք, որ ՀՀ էկոնոմիկայի նախարարությունը իր դիրքորոշումը հայտնել է 19.01.15թ. № 01/17.3/172-15 գրությամբ:
Միաժամանակ, Նախագիծը քննարկվել է ս.թ. մարտի 12-ին մշտապես գործող նախարարական սոցիալական կոմիտեի նիստի ընթացքում, որի արդյունքում, հիմք ընդունելով ՀՀ էկոնոմիկայի նախարարության եզրա​կա​ցու​թյունը, առաջարկվել է, ըստ անհրա​ժեշտության, լրամշակել նախագիծը՝ բացառելով կրկնակի կարգավորման ռիսկը, մասնա​վո​րապես, եզրակացության մեջ նշված հոդվածների համապատասխան մասերը լրացնել «բացառությամբ 33-րդ մասով սահմանված դեպքերի» բառերով:

Սակայն, ՀՀ էկոնոմիկայի նախարարությունը իր եզրակացության մեջ խնդրահարույց էր համարել ոչ թե մեկ խախտման համար երկու պատասխանատվության տեսակ կիրառելու, այլ որոշ դեպքերում, ըստ հայեցողության որոշում կայացնելու հնարավորությունը, թե տվյալ հոդվածի որ մասով պատասխանատվության ենթարկել խախտում թույլ տված տնտեսվարողին,  քանի որ Նախագծի 2-րդ հոդվածը պարունակում է հնարավոր տարընթերցումների և դրանցով պայմանավորված սուբյեկտիվ մոտեցման ռիսկեր,մասնավորապես` անիտարահիգիենիկ պահանջների քանակը շատ մեծ է և դրանցից գրեթե յուրաքանչյուրի խախտումը կարող է մեկնաբանվել որպես «Սննդամթերքի անվտանգության ապահովման ոլորտի նորմատիվ իրավական ակտերով սահմանված սանիտարահիգիենիկ պահանջներին չհամապատասխանող առևտուր և (կամ) հանրային սննդի ծառայություն իրականացնել»: 

Հաշվի առնելով վերոգրյալը` տնտեսվարողներին պատասխանատվության ենթարկելիս սանկցիաները ըստ հայեցողության ընտրելու և կիրառելու ռիսկերը բացառելու համար առաջարկում ենք դիտարկել ստորև ներկայացված առաջարկներից որևէ մեկը.

  Մանրամասն նշել այն բոլոր նորմերը (օր. մանկապարտեզներում կամ սնունդ տրամադրող կրթական հաստատություններում սննդամթերքի արգելված տեսակներ, անվանումներ), որոնց չպահպանումը համարվում է 158-րդ հոդվածում առաջարկվող լրացմամբ նախատեսվող վարչական իրավախախտում և առաջացնում է համապատասխան պատասխանատվություն: 
     Նախագծով սահմանվող սննդամթերքի անվտանգության ապահովման ոլորտի նորմատիվ իրավական ակտերով սահմանված  սանիտարահիգիենիկ պահանջներին  չհամապատասխանող առևտուր և (կամ) հանրային սննդի  ծառայություն իրականացնելու համար ամրագրվող տուգանքի չափը հավասարեցնել վարչական իրավախախտումների վերաբերյալ ՀՀ օրենսգրքի 158-րդ հոդվածի 5-րդ, 6-րդ մասերով սահմանվող խախտումների համար ամրագրված տուգանքների չափերին: 
	Ընդունվել է:
 
	Կատարվել է համապատասխան փոփոխություն

	ՀՀ արդարադատության նախարարություն
2015-04-13 02/14/4266-15
	Ի պատասխան Ձեր 2015 թվականի մարտի 26-ի 01/15.2/1059-15 թվակիր գրության՝ կից ներկայացվում է «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի լրամշակված նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի լրամշակված նախագծի վերաբերյալ

Նախագծում անհրաժեշտ է վերանայել նախատեսվող տուգանքների չափերը: Այսպես՝ նախագծի 2-րդ հոդվածի համաձայն՝ նախատեսվում է Վարչական իրավախախտումների վերաբերյալ Հայաստանի Հանրապետության օրենսգրքի /այսուհետ՝ օրենսգիրք/ 158-րդ հոդվածը լրացնել նոր՝ 33-րդ մասով, որը սահմանում է. «Սննդամթերքի անվտանգության ապահովման ոլորտի նորմատիվ իրավական ակտերով սահմանված սանիտարահիգիենիկ պահանջներին չհամապատասխանող առևտուր և /կամ/ հանրային սննդի ծառայություն իրականացնելը՝ առաջացնում է տուգանքի նշանակում պաշտոնատար անձի, կազմակերպչի /պատասխանատու անձ/ նկատմամբ՝ սահմանված նվազագույն աշխատավարձի հիսնապատիկից մինչև հարյուրապատիկի չափով:»: Այդ առումով անհրաժեշտ է նկատի ունենալ, որ նախագծի 2-րդ հոդվածով լրացվող օրենսգրքի 158-րդ հոդվածի 33-րդ մասով նախատեսված սանկցիան չի համապատասխանում օրենսգրքի 158-րդ հոդվածով նույն խմբի համար սահմանված սանկցիաներին, որոնք առնչվում են առևտրի, հանրային սննդի և կենցաղային ծառայությունների ոլորտի գործունեությանը: Բացի այդ, օրենսգրքի 42-րդ հոդվածը քաղաքացիների  և պաշտոնատար անձանց նկատմամբ սանիտարահիգիենիկ և սանիտարահակահամաճարակային կանոնները և նորմաները (բացի մթնոլորտային օդի պահպանության կանոններից և նորմաներից), հիգիենիկ նորմատիվները խախտելու համար սահմանում է այլ սանկցիաներ: Այդ առումով անհրաժեշտ է  վերանայել նախագծի հիշյալ մասով նախատեսված տուգանքի չափը՝ նկատի ունենալով Հայաստանի Հանրապետության Սահմանադրության 1-ին հոդվածի պահանջները, որոնց համաձայն՝ Հայաստանի Հանրապետությունն իրավական պետություն է, իսկ իրավական պետության կարևորագույն սկզբունքներից մեկը պատժի համաչափության սկզբունքն է: 
Բացի այդ, նախագծի 2-րդ հոդվածով նախատեսվում է տուգանք սահմանել «Սննդամթերքի անվտանգության ապահովման ոլորտի նորմատիվ իրավական ակտերով սահմանված սանիտարահիգիենիկ պահանջներին չհամապատասխանող առևտուր և /կամ/ հանրային սննդի ծառայություն իրականացնելու» համար: Այդ առումով անհրաժեշտ է նկատի ունենալ, որ օրենսգրքի 42-րդ հոդվածն արդեն իսկ նախատեսում է սանկցիաներ սանիտարահիգիենիկ և սանիտարահակահամաճարակային կանոնները և նորմաները (բացի մթնոլորտային օդի պահպանության կանոններից և նորմաներից), հիգիենիկ նորմատիվները խախտելու համար: Այդ կապակցությամբ անհրաժեշտ է լրամշակել հիշյալ հոդվածի դիսպոզիցիան:

 Նախագծում առկա են խմբագրման կարիք ունեցող դրույթներ: Այսպես` 


1/ նախագծի 1-ին և 2-րդ հոդվածներն անհրաժեշտ է միացնել՝ նկատի ունենալով, որ երկու հոդվածներն էլ վերաբերում են վերոնշյալ օրենսգրքի 158-րդ հոդվածին:

2/ Նախագծի 3-րդ հոդվածն անհրաժեշտ է խմբագրել, մասնավորապես՝ անհրաժեշտ է հանել «քսանութերորդ և» բառերը՝ նկատի ունենալով, որ վերոնշյալ օրենսգրքի 238.2-րդ հոդվածի 1-ին պարբերությունում արդեն իսկ առկա է այդ բառը:

Միաժամանակ հայտնում ենք, որ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության արդարադատության նախարարությունը պետական փորձագիտական եզրակացություն է ներկայացրել ՀՀ ԳՆ սննդամթերքի անվտանգության պետական ծառայություն իր 2015 թվականի փետրվարի 16-ի թիվ 02/14/1459-15 գրությամբ:
	Ընդունվել է: 
	Կատարվել է համապատասխան փոփոխություն

	ՀՀ էկոնոմիկայի նախարարություն

2015-04-22

01/10.2.1/2983-15
	Ի կատարումն ՀՀ վարչապետի 20.04.15թ. № 02/14.8/6631-15 հանձնարարականի` քննության առնելով «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» ՀՀ օրենքի նախագիծը (այսուհետ` Նախագիծ)` հայտնում ենք, որ Նախագծի վերաբերյալ  առաջարկություններ և առարկություններ չունենք` հաշվի առնելով այն հանգամանքը որ Նախագիծը լրամշակվել է համաձայն ՀՀ էկոնոմիկայի նախարարության ներկայացրած առաջարկության:

	
	


 ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ
	Հոդված 42.
	Սանիտարահիգիենիկ և սանիտարահակահամաճարակային կանոնները և նորմաները (բացի մթնոլորտային օդի պահպանության կանոններից և նորմաներից), հիգիենիկ նորմատիվները խախտելը
(վերնագիրը լրաց. 27.11.06 ՀՕ-227-Ն)


ՀԱՆՐԱՊԵՏՈՒԹՅԱՆ
 
Օ Ր Ե Ն Ս Գ Ի Ր Ք
Սանիտարական, սանիտարահիգիենիկ և սանիտարահակահամաճարակային կանոնները և նորմաները (բացի մթնոլորտային օդի պահպանության կանոններից և նորմաներից), հիգիենիկ նորմատիվները խախտելը`

առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի տասնապատիկից մինչև քսանապատիկի չափով, պաշտոնատար անձանց նկատմամբ` քառասնապատիկից մինչև հարյուրքսանապատիկի չափով:

Նույն արարքը, եթե կատարվել է կրկին կամ յուրաքանչյուր հաջորդ անգամ, վարչական տույժի միջոցներ կիրառելուց հետո` մեկ տարվա ընթացքում`

առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի քսանապատիկից մինչև երեսնապատիկի չափով, պաշտոնատար անձանց նկատմամբ` հարյուրապատիկից մինչև հարյուրհիսնապատիկի չափով:

	Հոդված 158.
	Առևտրի, հանրային սննդի օբյեկտների վաճառողի, կենցաղային ծառայության օբյեկտի կատարողի և առևտրի իրականացման վայրի կազմակերպչի պաշտոնատար անձանց կողմից օրենքով սահմանված պահանջները խախտելը


 
Առանց պիտանիության ժամկետի, պիտանիության ժամկետն անցած, ոչ ընթեռնելի պիտանիության ժամկետով, պիտանիության ժամկետի կրկնակի մակնշմամբ, արտադրողի կողմից նշված բնօրինակ պիտանիության ժամկետը ջնջված և նոր ժամկետի նշումով, հայերեն մակնշումը արտադրողի կողմից նշված բնօրինակ պիտանիության ժամկետի վրա փակցված ապրանքներ իրացնելը`

առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի հարյուրապատիկից մինչև երկուհարյուրապատիկի չափով:

Առանց համապատասխանության նշանի մակնշմամբ, սերտիֆիկատով կամ գրանցված հայտարարագրով համապատասխանության պարտադիր հավաստման ենթակա ապրանքներ վաճառելը (ծառայություններ մատուցելը)`

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի հիսնապատիկից մինչև հարյուրապատիկի չափով:

Տեխնիկական կանոնակարգերի պահանջներին չհամապատասխանող ապրանքներ վաճառելը`

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի հիսնապատիկից մինչև հարյուրապատիկի չափով:

Առևտրի, հանրային սննդի և կենցաղային ծառայության օբյեկտներում և առևտրի իրականացման վայրերում օրենսդրությամբ սահմանված պահանջներին բավարարող ցուցանակով չապահովելը՝

առաջացնում է տուգանքի նշանակում պաշտոնատար անձի, կազմակերպչի նկատմամբ՝ սահմանված նվազագույն աշխատավարձի քսանապատիկից մինչև երեսնապատիկի չափով:

Ելնելով տվյալ առևտրի օբյեկտի առանձնահատկություններից` առևտրի օբյեկտը, օրենքով վաճառքի թույլատրված ապրանքների համար օրենսդրությանը համապատասխան, ընդունման, պահման և վաճառքի պայմաններն ապահովող սարքավորումներով և առևտրատեխնոլոգիական պարագաներով, պահեստային, վարչակենցաղային, ապրանքների վաճառքի նախապատրաստման համար անհրաժեշտ սենքերով չապահովելը`

առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի քսանապատիկից մինչև երեսնապատիկի չափով:

Հանրային սննդի օբյեկտը տեխնոլոգիական գործընթացն ապահովող համապատասխան սարքավորումներով և հանրային սննդի գործունեությունն իրականացնելու համար նախատեսված գույքով չապահովելը`

առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի քսանապատիկից մինչև երեսնապատիկի չափով:
Առևտրի օբյեկտից դուրս սգո ծիսակատարություններին վերաբերող ապրանքների նմուշներ ցուցադրելը, ինչպես նաև սգո ծիսակատարություններին վերաբերող ապրանքներ վաճառող օբյեկտների ցուցափեղկերն ու մուտքերը վարագուրապատված կամ մգավորված ապակիներով չլինելը՝

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի քսանապատիկից մինչև երեսնապատիկի չափով:

Հանրային սննդի օբյեկտներում օրենքով սահմանված դեպքերում առանց համապատասխան մասնագիտական կրթության կամ մասնագիտական պատրաստվածության մասին դիպլոմի կամ վկայականի աշխատանքի ընդունելը՝

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի երեսնապատիկից մինչև հիսնապատիկի չափով:

Կենցաղային ծառայության օբյեկտներում օրենսդրությամբ սահմանված դեպքերում առանց համապատասխան մասնագիտական կրթության կամ մասնագիտական պատրաստվածության մասին դիպլոմի կամ վկայականի կամ առանց առնվազն երկու տարվա համապատասխան աշխատանքային ստաժի աշխատանքի ընդունելը՝

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի երեսնապատիկից մինչև հիսնապատիկի չափով:

Վաճառողի կողմից սննդամթերքի վաճառքով զբաղվող առևտրի և հանրային սննդի օբյեկտների աշխատողներին աշխատանքային արտահագուստի կրումը չապահովելը՝

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի տասնապատիկից մինչև քսանապատիկի չափով:

Գյուղատնտեսական արտադրանքի շուկաներում փորձաքննություն պահանջող գյուղատնտեսական արտադրանքի որակի ստուգման նպատակով համապատասխան սարքավորումներով հագեցված լաբորատորիայով չապահովելը՝

առաջացնում է տուգանքի նշանակում տվյալ պաշտոնատար անձի նկատմամբ` սահմանված նվազագույն աշխատավարձի հիսնապատիկից մինչև հարյուրապատիկի չափով:

Առևտրի իրականացման վայրի կազմակերպչի կողմից առանց պայմանագրի կնքման կամ օրենքով սահմանված պարտադիր պահանջների խախտումներով կնքված պայմանագրով վաճառատեղերը վճարովի կամ անհատույց օգտագործման նպատակով վաճառողներին տրամադրելը, ինչպես նաև առևտրի իրականացման վայրում (բացառությամբ գյուղատնտեսական ապրանքների շուկաների, կենդանիների շուկաների և տոնավաճառների (վերնիսաժների)) ֆիզիկական անձանց վաճառատեղերի տրամադրումը`

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի հարյուրապատիկից մինչև երեքհարյուրապատիկի չափով՝ յուրաքանչյուր տրամադրված տեղի համար:

Առևտրի, հանրային սննդի օբյեկտներում, սպառողական ապրանքների, գյուղատնտեսական արտադրանքի, կենդանիների շուկաներում, կրպակներում «Առևտրի և ծառայությունների մասին» Հայաստանի Հանրապետության օրենքով արգելվող ապրանքներ վաճառելը (իրացնելը)՝

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի քսանապատիկից մինչև երեսնապատիկի չափով:

Առևտրի օբյեկտում սննդամթերքի և ոչ պարենային ապրանքների, ինչպես նաև գյուղատնտեսական արտադրանքի վաճառքն ըստ ապրանքախմբերի առանձին բաժիններում, իսկ առևտրի իրականացման վայրերում սննդամթերքի, ոչ պարենային ապրանքների, գյուղատնտեսական արտադրանքի վաճառքը ըստ ապրանքախմբերի տարանջատված մեկուսամասերում չապահովելը`

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի երեսնապատիկից մինչև հիսնապատիկի չափով:

Մինչև 6 ամսական մանուկների համար մանկական կաթնախառնուրդ չհանդիսացող ցանկացած սննդամթերքի վաճառքը՝

առաջացնում է տուգանքի նշանակում՝ սահմանված նվազագույն աշխատավարձի երեքհարյուրապատիկի չափով:

Մանկական սննդի և հարակից ապրանքների պահպանման համապատասխան պայմաններ չունեցող առևտրի օբյեկտի, սպառողական ապրանքների շուկայի, շրջիկ առևտրի կետի և (կամ) առևտրի կենտրոնի կողմից դրանց վաճառքը՝

առաջացնում է տուգանքի նշանակում՝ սահմանված նվազագույն աշխատավարձի երեքհարյուրապատիկի չափով:

Դեղատներում գնորդին (սպառողին) վաճառված պատշաճ որակի դեղերը փոխարինելը և (կամ) հետ վերցնելը՝ 
առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի քսանապատիկից մինչև երեսնապատիկի չափով:

18 տարին չլրացած անձանց ծխախոտ, ալկոհոլային խմիչքներ, թմրամիջոցներ և հոգեմետ նյութեր, սարսափ կամ պոռնոգրաֆիա բովանդակող գրականություն և տեսաերիզներ վաճառելը`

առաջացնում է տուգանքի նշանակում վաճառողի նկատմամբ` սահմանված նվազագույն աշխատավարձի հիսնապատիկի չափով:

18 տարին չլրացած անձանց ծխախոտի, ալկոհոլային խմիչքների, թմրամիջոցների և հոգեմետ նյութերի, սարսափ կամ պոռնոգրաֆիա բովանդակող գրականության և տեսաերիզների վաճառքի մեջ ներգրավելը`

առաջացնում է տուգանքի նշանակում` սահմանված նվազագույն աշխատավարձի հարյուրապատիկի չափով:

Առևտրի իրականացման վայրի կազմակերպչի կողմից վաճառողներին (բացառությամբ առևտրի իրականացման վայրի տարածքում գործող առևտրի, հանրային սննդի օբյեկտների վաճառողների) օրենսդրությանը համապատասխան` առևտրատեխնոլոգիական սարքավորումներով, ինչպես նաև տվյալ առևտրական գործունեություն իրականացնելու համար նախատեսված այլ գույքով չապահովելը`

առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի քսանապատիկից մինչև երեսնապատիկի չափով:

Վաճառքի ցուցադրված ապրանքատեսակի վրա գնապիտակի բացակայությունը`

առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի տասնապատիկից մինչև քսանապատիկի չափով:

Հեղուկ վառելիքի, սեղմված բնական կամ հեղուկացված նավթային գազերի մանրածախ առևտրի կետերից դուրս, բացառությամբ Հայաստանի Հանրապետության կառավարության սահմանած ցանկում ընդգրկված սահմանամերձ և բարձրլեռնային բնակավայրերի, հեղուկ վառելիքի, սեղմված բնական կամ հեղուկացված նավթային գազերի մանրածախ վաճառք իրականացնելը`

առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի հիսնապատիկից մինչև հարյուրապատիկի չափով:

Առևտրի, հանրային սննդի, կենցաղային ծառայության օբյեկտներում և առևտրի իրականացման վայրում տեսակը հաստատված և ստուգաչափված չափման միջոցներով չապահովելը և (կամ) չափագիտական կանոնները և նորմերը խախտելը`

առաջացնում են տուգանքի նշանակում պաշտոնատար անձանց նկատմամբ` սահմանված նվազագույն աշխատավարձի հիսնապատիկից մինչև հարյուրապատիկի չափով:

Ցուցանակներում, ցուցափեղկերում, ինչպես նաև տեղեկատվության տրամադրման այլ միջոցներում և գովազդում այլ անձանց պատկանող և Հայաստանի Հանրապետությունում պահպանվող ապրանքային նշանի կամ ֆիրմային անվանման օգտագործելը, եթե այդպիսի օգտագործման համար առկա չէ դրանց սեփականատիրոջ կողմից օրենքով սահմանված կարգով տրված թույլտվությունը`

առաջացնում է տուգանքի նշանակում պաշտոնատար անձանց նկատմամբ` սահմանված նվազագույն աշխատավարձի հարյուրապատիկից մինչև երկուհարյուրապատիկի չափով:

Առևտրի իրականացման վայրերը, հեղուկ վառելիքի, սեղմված բնական կամ հեղուկացված նավթային գազերի մանրածախ առևտրի կետերը օրենսդրությանը համապատասխան կառուցված վճարովի կամ անվճար հասարակական զուգարաններով չապահովելը`

առաջացնում է տուգանքի նշանակում պաշտոնատար անձի նկատմամբ` նվազագույն աշխատավարձի հիսնապատիկից մինչև յոթանասունապատիկի չափով:

Առևտրի իրականացման վայրը տեսակը հաստատված և ստուգաչափված ստուգիչ չափման միջոցներով չապահովելը`

առաջացնում է տուգանքի նշանակում պաշտոնատար անձի նկատմամբ` նվազագույն աշխատավարձի հիսնապատիկից մինչև հարյուրապատիկի չափով:

Վաճառվող հացի գնապիտակի վրա մեկ միավոր հացի քաշը և դրա շեղումների թույլատրելի չափերը չնշելը`

առաջացնում է տուգանքի նշանակում պաշտոնատար անձի նկատմամբ` նվազագույն աշխատավարձի քսանապատիկի չափով:

Առևտրի իրականացման վայրի լիցենզավորված կազմակերպչի կողմից լիցենզավորող մարմնին օրենքով սահմանված ժամկետներում հաշվետվություն չներկայացնելը`

առաջացնում է տուգանքի նշանակում պաշտոնատար անձանց նկատմամբ` սահմանված նվազագույն աշխատավարձի հարյուրապատիկից մինչև երկուհարյուրապատիկի չափով:

Առևտրի իրականացման վայրի լիցենզավորված կազմակերպչի կողմից լիցենզավորող մարմնին ներկայացված հաշվետվություններում սխալ տեղեկություններ ներառելը`

առաջացնում է տուգանքի նշանակում պաշտոնատար անձանց նկատմամբ` յուրաքանչյուր վաճառողին վերաբերող սխալ տեղեկության համար` սահմանված նվազագույն աշխատավարձի հիսնապատիկի չափով:

Սահմանված ժամկետներում սննդամթերքի և սննդային հավելումների արտադրության և շրջանառության փուլերում կատարվող գործառնությունների և դրանց իրականացման տարածքների մասին լիազոր մարմնին տեղեկատվություն չտրամադրելը`

առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի հարյուրապատիկի չափով:

Առևտրի օբյեկտներում և առևտրի իրականացման վայրում վաճառողի (մատակարարի) կողմից մատակարարման պայմանագրով ապրանքների առքուվաճառք (մեծածախ առևտուր) կատարելու դեպքում այդ մասին ցուցանակի վրա համապատասխան տեղեկատվություն զետեղված չլինելը՝
առաջացնում է տուգանքի նշանակում՝ սահմանված նվազագույն աշխատավարձի տասնապատիկից մինչև քսանապատիկի չափով։
Բացօթյա առևտուր իրականացնող վաճառողի կողմից վաճառքի թույլատրված ապրանքների համար, օրենսդրությանը համապատասխան, պահման և վաճառքի պայմաններն ապահովող սարքավորումներով չապահովելը՝
առաջացնում է տուգանքի նշանակում՝ սահմանված նվազագույն աշխատավարձի տասնհինգապատիկից մինչև երեսնապատիկի չափով։
Կշռափաթեթավորված և վաճառքի դրված սննդամթերքի փաթեթի կամ մեջդիր պիտակների վրա օրենքով սահմանված նշումների բացակայությունը՝
առաջացնում է տուգանքի նշանակում՝ սահմանված նվազագույն աշխատավարձի տասնապատիկից մինչև քսանապատիկի չափով։
Կենցաղային ծառայության օբյեկտներում մատուցվող ծառայությունների գնացուցակը չփակցնելը՝
առաջացնում է տուգանքի նշանակում՝ սահմանված նվազագույն աշխատավարձի տասնապատիկից մինչև քսանապատիկի չափով։
	Հոդված 2382.
	Սննդամթերքի անվտանգության բնագավառում պետական վերահսկողություն իրականացնող պետական լիազորված մարմինը


 
Սննդամթերքի անվտանգության բնագավառում պետական վերահսկողություն իրականացնող պետական լիազորված մարմինը քննում է սույն օրենսգրքի 158 հոդվածի առաջին, երկրորդ, երրորդ, հինգերորդ, վեցերորդ, տասնմեկերորդ, տասներեքերորդ, տասնչորսերորդ, քսանհինգերորդ, քսանութերորդ, քսանիններորդ և երեսուներորդ մասերով, 1822  և 188 հոդվածներով նախատեսված վարչական իրավախախտումների վերաբերյալ գործերը:

Սույն հոդվածի առաջին մասում նշված մարմնի անունից վարչական իրավախախտումների վերաբերյալ գործերը քննելու և վարչական տույժեր նշանակելու իրավունք ունեն գյուղատնտեսության ոլորտի պետական կառավարման լիազոր մարմնի կազմում գործող համապատասխան պետական տեսչության պետը և տարածքային մարմինների ղեկավարները:

